
650/2. Оиша розияллоҳу анҳодан ривоят қилинади:

«Расулуллоҳ соллаллоҳу алайҳи васаллам сафардан келдилар. Токчамга
суратлари бор пардамни тутиб қўйган эдим. Расулуллоҳ соллаллоҳу алайҳи
васаллам кўрибоқ, уни йиртиб ташладилар ва (ғазаблари келганидан)
юзлари ўзгариб кетди. «Қиёмат куни энг қаттиқ азобга учрайдиган
одамлар Аллоҳнинг яратганига ўхшатмоқчи бўлганлардир», дедилар.

Муттафақун алайҳ.


